
ԿԱՌԱՎԱՐՈՒԹՅԱՆ ՆԻՍՏ 26.03.2020Թ. 

Կորոնավիրուսի համաճարակի տարածման արդյունքում ի հայտ եկող տնտեսական շոկերի մեղման (մասնավորապես առավել վտանգված ոլորտներում գործող ՓՄՁ-ների մոտ ի հայտ եկող իրացվլիության ռիսկի մեղմման միջոցով) նպատակով մշակվել է «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» կառավարության որոշման նախագիծը (այսուհետ՝ միջոցառում)։ 
Միջոցառման յուրահատկության մասին՝
Ելնելով այն հանգամանքից, որ բանկերի վարչական ռեսուրսը բավարար չի լինի վարկունակ ՓՄՁ-ներին թիրախավորելու համար, ինչպես նաև այն փաստից, որ ՓՄՁ սուբյեկտները կդժվարանան ներկայիս պայմաններում գրավային ապահովություն առաջարկել, օժանդակության միջոցառման առանցքում է դրված ՓՄՁ-ների ֆիլտրման արագ և այլընտրանքային մեխանիզմ՝ ռիսկերի հանրային ստանձման հետ համակցված։ Այս միջոցառման շրջանակներում շահառու ՓՄՁ-ների ընտրությունն իրականացնելու է Ներդրումների աջակցման կենտրոնը (ՆԱԿ)։
Միջոցառման շահառուների մասին՝
Շահառուների ընտրությունն իրականացվում է հետևյալ չափանիշներով․
· ՀՀ տարածքում ՀՀ տարածքում առնվազն վերջին մեկ տարվա ընթացքում գործող ռեզիդենտ մասնավոր առևտրային կազմակերպություն կամ անհատ ձեռնարկատեր, ում 2019թ․ շրջանառությունը կազմել է նվազագույնը 24 մլն առավելագույնը՝ 500 մլն դրամ,
· գործունեություն է ծավալում մշակող արդյունաբերության, կացության և հանրային սննդի, փախադրամիջոցների և պահեստային տնտեսության, զբոսաշրջային ծառայությունների, սպասարկման այլ ծառայությունների ոլորտներում,
· 2019 թվականի յուրաքանչյուր եռամսյակի շրջանառությունը պակաս չի եղել տարեկան շրջանառության գումարի 12%-ից,
· 2019թ․ ընթացքում չի ունեցել ժամկետանց վարկային կամ հարկային պարտավորություններ և ժամանակին է հանձնել ՊԵԿ բոլոր հարկային հաշվետվությունները
· Ըստ ԱՔՐԱ տեղեկատվության ժամանակին է կատարել իր վարկային պարտավորությունները։
Աջակցութայն ձևերի և ուղղություններ մասին՝
[bookmark: _GoBack]Միջոցառումը ենթադրում է օժանդակություն տրամադրել տնտեսվարողներին՝ կազմակերպության կառավարմանը մասնակցող այլ ֆիզիկական անձի (անձանց) անձնական երաշխավորություն ներկայացնելու պայմանով։ Շահառուների ֆիլտրումը/ընտրությունը իրականացնելու է Ներդրումների աջակցման կենտրոնը, իսկ վարկերը կարող են տրամադրվել ՀՀ-ում գործող բոլոր առևտրային բանկերի միջոցով, որոնք  կստանան վարկի սպասարկման վճար: 
Վարկի պայմանների մասին՝
Վարկերը տրամադրվելու են ՀՀ դրամով, առավելագույնը 36 ամիս ժամկետով,
միայն անկանխիկ և բանկային փոխանցումներով` թույլատրելի ծախսերի իրականացման նպատակով (աշխատավարձ, հարկեր, հումքի գնում, հանրային ծառայությունների վճարներ, վարձակալական վճարներ)։ Տոկոսադրույքը առաջին երկու տարում՝ 0%, երրորդ տարում՝ 12% տարեկան։
